
সাধনা আৰু সিদ্ধি।

⸻






সাধনাৰ থান্ ক’ত?—

 তীৰথ, কন্দৰ?

মজিদ, মন্দিৰ, মঠ,

 দ’ল, গিৰ্জ্জাঘৰ?

নামাজ, কীৰ্ত্তন, জুম্মা,

 ঈশ-আখ্যানত?

পাদ্ৰী, মোল্লা, কথকৰ

 তত্ত্ব ব্যাখ্যানত?

পজা, বন, গছতল,

 সভা, সম্মিলন?

সেৱা-চৰ্চ্চা সাহিত্যৰ,

 স্বদেশ-পূজন?



নিৰুপিত থান্-থিত্

 নাই সাধনাৰ;

নাথাকে আবদ্ধ ক’তো

 পুণ্য সিদ্ধি তাৰ।—

পাহৰিম য’ত ‘মই’,

 পাহৰিবাঁ ‘তুমি’,

পাহৰিব ‘তেওঁ’, কৰি

 লক্ষ্য জন্মভূমি,

সবাৰো সমষ্টি য’ত

 খিতাপে অকণি,

সাধনা সিদ্ধিৰ ধান

 সেই হিয়াখনি।

		 এই পৃষ্ঠাটো শেষবাৰৰ কাৰণে ২ ডিচেম্বৰ ২০২০ তাৰিখে ২১:১০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

